
AUGLÝSING 

um endurgreiðslur, samkv. 11. lið 3. gr. tollskrárlaga, á gjöldum af innfluttum 
z 

efnivörum í útfluttar íslenzkar framleiðsluvörur, innfluttum umbúðum og efn- 

um í umbúðir um þær og um skilyrði fyrir þessum endurgreiðslum. 

Endurgreiðsluheimild ráðuneytisins í 11. lið 3. gr. tollskrárlaga tekur til 
eftirgreindra 3 vörutegunda: 

I. Innfluttar efnivörur í útfluttar innlendar framleiðsluvörur. 

II. Innfluttar umbúðir um útfluttar innlendar framleiðsluvörur. 

ITI. Innflutt efni í umbúðir um útfluttar innlendar framleiðsluvörur. 

o 

Heimild ráðuneytisins er bundin þessum takmörkum: 

Að hinar innlendu framleiðsluvörur séu fluttar til útlanda. 
Að þær séu seldar til útlanda. Heimildin tekur þannig hvorki til ókeypis sýnis- 
horna né gjafa. 
Að hægt sé að ganga úr skugga um magn hinna innfluttu efnivara í hinar 
innlendu framleiðsluvörur. 
Að einnig sé hægt að ganga úr skugga um verð þessara innfluttu efnivara. 

Til þess að fullnægja þessum 4 atriðum í A—D hér á undan setur ráðuneytið 

eftirgreind skilyrði fyrir endurgreiðslum sínum skv. 1í. lið 3. gr. tollskrárlaga: 

I. Innfluttar efnivörur í útflutningsvörur. 

Að endurgreiðslubeiðnir séu bornar fram og sendar ráðuneytinu í sérstöku 
skriflegu erindi og skal í erindi þessu tilgreina þá heildarupphæð, sem ætlast 

er til að ráðuneytið endurgreiði og enn fremur það magn og tilsvarandi toll- 
verð hverrar efnivöru, sem fór í hverja magnseiningu hinna útfluttu fram- 
leiðsluvara, t. d. hversu mikið af olívuolíu fór í hverja dós eða í tiltekið dósa- 

magn af sardinum. 
Að endurgreiðslubeiðnum fylgi eftirgreind skjöl til stuðnings framborinni end- 
urgreiðslubeiðni: 
a. Útflutningsskýrslur yfir hinar útfluttu íslenzku framleiðsluvörur. Ljós- 

myndaeintök af skýrslum nægja ekki vegna áritana ráðuneytisins á skýrsl- 
urnar. Ef útflutningsskýrslur eru ekki jafnframt kvittaður útflutnings- 
gjaldareikningur, skulu útflutningsskýrslurnar vera með áritun eða stimpli 

hlutaðeigandi tollskrifstofu eða póstafgreiðslu um það, að samhljóða ein- 
tak sé móttekið. — Útflutningsskýrslur eru endursendar af ráðuneytinu 
að aflokinni notkun þeirra með áritun um endurgreiðsluna. 

b. Afrit af sölureikningum yfir útflutningsvörurnar — Sölureikningarnir eru 
endursendir af ráðuneytinu að aflokinni notkun þeirra. 

c. Afrit af útflutnings-farmskirteinum eða -fylgibréfum yfir útflutningsvör- 
urnar. —- Ráðuneytið endursendir afritin að aflokinni notkun. 

d. Sérstakur listi yfir útflutningsvörurnar og skal tilgreina í honum tegund 
útflutnigsvara, tölu þeirra og magn, útflutningsfarartækin og brottfarar- 
dag þeirra og skal listinn að öðru leyti vera í sem mestu samræmi við út- 
flutningsskýrslurnar og sölureikninga til þess að auðvelda samanburð og 

aðra yfirferð.

e. Frumtollreikningar yfir allar efnivörurnar. Ef endurgreiðslubeiðandi eða 
útflytjandi hafa ekki sjálfir flutt inn efnivörurnar, verða þeir að biðja þá, 
sem þeir hafa keypt efnivörurnar hjá, að senda ráðuneytinu reikningana, 
en ráðuneytið endursendir þá reikninga og aðra að aflokinni notkun þeirra 
með áritun um endurgreiðsluna. 

f. Vörureikningar, sem tilheyra tollreikningunum yfir efnivörurnar. — Vöru- 
reikningarnir eru endursendir af ráðuneytinu að aflokinni notkun þeirra. 

g. Sérstakur listi yfir hinar innfluttu notuðu efnivöru í útflutningsvörurnar 
og í honum sé vísað til viðkomandi tollafgreiðslunúmera með þeim gjalda- 
upphæðum, sem ætlazt er til að endurgreiddar verði, og skal koma fram í 
listanum, hvernig fengin er sú heildarupphæð, sem tilgreind er og tilgreina 
ber í endurgreiðslubeiðninni, og skal listinn að öðru leyti vera í sem 
mestu samræmi við tollreikningana og vörureikningana og skal í honum 
nota sömu vöruheiti og magnseiningar og í vörureikningunum. 

h. Skriflegt álit sérfróðs manns, t. d. álit frá efnarannsóknarstofu Fiskifé- 
lagsins, hvað sé hæfilegt magn efnivara í hinar útfluttu innlendu fram- 
leiðsluvörur, t. d. hversu mikið af olívuolíu í hverja dós eða tiltekið dósa- 

magn af sardínum. 
Að endurgreiðslubeiðnir berist ráðuneytinu innan árs frá því að allar út- 
flutningsvörur, sem taldar eru í erindinu, voru fluttar út. 

Að ráðuneytið megi láta rannsaka vörubirgðir endurgreiðslubeiðenda eða út- 
flytjenda, birgðabókhald þeirra, vinnubækur og annað bókhald, aðrar verzl- 
unarbækur, bréfaviðskipti og önnur gögn um útflutningsvörurnar og út- 
flutninginn og innflutninginn og innkaup efnivaranna og notkun þeirra. 
Að ráðuneytið geti með auglýsingu eða annarri tilkynningu lagt fyrir endur- 
greiðslubeiðendur eða útflytjendur, að leggja fram vottorð tollgæzlunnar um 
skoðun útflutningsvaranna við pökkun eða áður en þær eru fermdar í útflutn- 
ingsfarartæki, að þeir skili löndunarvottorði erlendis frá um útflutningsvör- 
urnar og að þeir leggi fram vottorð Gjaldeyriseftirlitsins um skil á andvirði 
útflutningsvaranna í erlendum gjaldeyri. 

II. Umbúðir um útflutningsvörur. 

Um endurgreiðslur á gjöldum af innfluttum umbúðum um útflutningsvörur 
gilda eftir því, sem við á, sömu skilyrði og sett eru hér að framan í Í um endur- 
greiðslur á gjöldum af innfluttum efnivörum í útflutningsvörur. 

Nú eru umbúðirnar fluttar inn af öðrum en endurgreiðslubeiðanda eða út- 
flytjanda, og skulu þeir þá biðja innflytjanda um að senda ráðuneytinu bréf um 
hið selda umbúðamagn og tollreikningana yfir umbúðirnar, en ráðuneytið endur- 
sendir innflytjanda reikningana að aflokinni notkun þeirra með áritun á þá um 
endurgreiðsluna. 

Eftir að tollur af eftirgreindum umbúðum hefur verið lækkaður í 4%, 2% og 
þær undanþegnar söluskatti við innflutning, endurgreiðir ráðuneytið ekki 4% eða 
2% tollinn af þeim, enda þótt umbúðirnar séu fluttar út undir innlendar fram- 

leiðsluvörur. 

Tollskrá: Umbúðategundir: 

39.07.32 Fiskkassar og fiskkörfur úr plasti. 
44.22.01  Kjöttunnur úr trjáviði og hlutar til þeirra. 
44.22.02 Síildartunnur úr trjáviði og hlutar til þeirra. 
48.03.01  Smjörpappír og hvítur pergamentpappir, sem vegur allt að 100 g/m?.

Tollskrá: Umbúðategundir: 

48.07.88  Vaxborinn pergamentpappir utan um fisk til útflutnings, enda sé á hon- 
um viðeigandi áritun. 

48.16.06 Pappakassar utan um fisk til útflutnings, enda sé á þeim viðeigandi 
áritun. 

48.16.07  Pappírspokar, margfaldir, utan um fiskafurðir til útflutnings, enda sé á 
þeim viðeigandi áritun. 

48.19.02 Áprentaðir merkimiðar fyrir útflutningsafurðir. 
73.23.04  Áletraðar dósir, úr járni, stáli eða legeringum þeirra málma, utan um 

útflutningsvörur. 
76.16.02 Fiskkassar og fiskkörfur úr alúmíini og alúmínlegeringum. 
83.13.03  Áletruð lok, úr ódýrum málmum, á dósir utan um útflutningsvörur. 

ITI. Innflutt efni í umbúðir um útflutningsvörur. 

Sömu skilyrði og sett eru hér að framan í Í um endurgreiðslur á gjöldum af 
innfluttum efnivörum í útflutningsvörum gilda um endurgreiðslur á gjöldum af 
innfluttum efnum í útflutningsumbúðir. 

Ef umbúðirnar eru gerðar af öðrum en endurgreiðslubeiðanda eða útflytj- 
anda, skulu þeir biðja framleiðanda umbúðanna að senda ráðuneytinu bæði bréf 

um það, hversu mikið innflutt efni fór í hverja umbúðaeiningu eða í hið selda 
umbúðamagn og tollreikninga yfir hið notaða umbúðaefni, en ráðuneytið endur- 
sendir innflytjanda reikningana að aflokinni notkun þeirra með áritun á þá um 
endurgreiðsluna. 

Fjármálaráðuneytið, 31. maí 1966. 

Magnús Jónsson. 
Björn Hermannsson. 

AUGLÝSING 

um umferð í Reykjavík. 

Að fengnum tillögum borgarstjórnar Reykjavíkur, hefur verið ákveðið, sam- 
kvæmt heimild í 65. gr. umferðarlaga nr. 26 frá 2. maí 1958 að einstefnuakstur verði 

á Starhaga til vesturs frá Suðurgötu að Ægissíðu og á Lynghaga til austurs frá Ægis- 
síðu að Suðurgötu. 

Lögreglustjórinn í Reykjavík, 11. nóvember 1966. 

Sigurjón Sigurðsson.


